
Parivardhita MAngala Ashtakam

பரிவர்தி⁴தமங்க³ளாஷ்டகம்

ஹேரம்ப:³ஸுரபூஜிதோ கு³ணமயோ லம்போ³த³ர:ஶ்ரீயுத:
ஶ்ரீஶுண்டோ³ க³ஜகர்ணகோ க³ஜமுகோ² க³ம்பீ⁴ரவித்³யாகு³ணீ ।

கௌ³ர்யா: புத்ரக³ணேஶ்வரோ ஹரஸுதோ கோ³விந்த³பூஜாக்ரு’தோ
யாத்ராஜந்ம-விவாஹகார்யஸமயே குர்யாத்ஸதா³ மங்க³ளம் ॥ 1॥

ஶ்ரீமத்பங்கஜவிஷ்டரோ ஹரிஹரௌ வாயுர்மஹேந்த்³ரோऽநல-

ஶ்சந்த்³ரோ பா⁴ஸ்கரவித்தபாலவருண-ப்ரேதாதி⁴போ நைரு’தி: ।
ப்ரத்³யும்நோ நலகூப³ர:ஸுரக³ஜஶ்சிந்தாமணி: கௌஸ்துப: ⁴

ஸ்வாமீ ஶக்தித⁴ரஶ்ச லாங்க³லத⁴ர:குர்வந்து நோ மங்க³ளம் ॥ 2॥
க³ங்கா³கோ³மதி-கோ³பதிர்க³ணபதி-கோ³விந்த³கோ³வர்த⁴நோ

கீ³தா-கோ³மய-கௌ³ரிஜோ-கி³ரிஸுதா-க³ங்கா³த⁴ரோ கௌ³தம: ।
கா³யத்ரீ க³ருடோ³ க³தா³த⁴ரக³யா க³ம்பீ⁴ரகோ³தா³வரீ

க³ந்த⁴ர்வக்³ரஹகோ³பகோ³குலக³ணா:குர்வந்து நோ மங்க³ளம் ॥ 3॥
நேத்ராணாம் த்ரிதயம் ஶிவம் பஶுபதிமக்³நித்ரயம் பாவநம்

யத்தத்³விஷ்ணுபத³த்ரயம் த்ரிபு⁴வநம் க்²யாதம் ச ராமத்ரயம் ।
க³கா³வாஹபத² த்ரயம் ஸுவிமலம் வேத³த்ரயம் ப்³ராஹ்மணம்

ஸந்த்⁴யாநாம் த்ரிதயம் த்³விஜைரபி யுதம் குர்வந்து நோ மங்க³ளம் ॥ 4॥
வால்மீகி:ஸநக:ஸநந்த³நமுநிர்வ்யாஸோ வஸிஷ்டோ² ப்⁴ரு’கு³-

ர்ஜாபா³லிர்ஜமத³க்³நிராபஜநகா க³ர்கா³கி³ரோகௌ³தமா: ।
மாந்தா⁴தா ப⁴ரதோ நபஶ்ச ஸக³ரோ ஜந்யோ தி³லோபோ ந்ரு’ப:
புண்யோ த⁴ர்மஸுதோ யயாதி-நஹுஷ:குர்வந்து நோ மங்க³ளம் ॥ 5॥

கௌ³ரீ ஶ்ரீரதி³தி:ஸபர்ணஜநநீ கத்³ருமஹேந்த்³ரப்ரியா
ஸாவித்ரீ ச ஸரஸ்வதீ ச ஸுரபி:⁴ ஸத்யவ்ரதாऽருந்த⁴தீ ।

ஸத்யா ஜாம்ப³வதீ ச ருக்மப⁴கி³நீ ஸ்வாஹா பித்ரூ’ணாம் ப்ரியா
வேலா பாம்பு³நிதே: ⁴ ஸமீநமகரா:குர்வந்து நோ மங்க³ளம் ॥ 6॥

ஶேஷஸ்தக்ஷககாலகூடகுமுதா:³ பத்³மா ததா² வாஸுகி-
ர்ய: கர்கோடகஶங்க²பத்³மக இதி க்²யாதாஶ்ச யே பந்நகா:³ ।

அந்யே காநநக³ஹ்வரேஷு ஜலதௌ⁴ யே சாந்தரிக்ஷஸ்தி²தா-
ஸ்தே ப்ராத:ஸ்மரணேந ச ப்ரதிதி³நம் குர்வந்து நோ மங்க³ளம் ॥ 7॥

க³ங்கா³ஸிந்து⁴ ஸரஸ்வதீ ச யமுநா கோ³தா³வரீ நர்மதா³
காவேரீ ஸரயூ மஹேந்த்³ரதநயா சர்மண்வதீ வேணிகா ।

க்ஷிப்ரா வேத்ரவதீ மஹாஸரநதீ³ க்²யாதா க³யா க³ண்ட³கீ
பூர்ணஜலை:ஸமுத்³ரஸஹிதா:குர்வந்து நோ மங்க³ளம் ॥ 8॥

லக்ஷ்மீ: கௌஸ்துப⁴பாரிஜாதகஸுராஜ த⁴ந்வந்தரிஶ்சந்த்³ரமா:
கா³வ: காமது³கா: ⁴ ஸுரேஶ்வரக³ஜோ ரம்பா⁴தி³தே³வாங்க³நா: ।

அஶ்வ:ஸப்தமுக²ஸ்ததா²ஹரித⁴நு: ஶங்கோ² விஷஶ்சாம்ரு’தம்
ரத்நாநீஹ சதுர்த³ஶ ப்ரதிதி³நம் குர்வந்து நோ மங்க³ளம் ॥ 9॥

ப்³ரஹ்மஜ்ஞாநரஸாயநம் ஶ்ருதிகதா²ஸத்³வைத்³யகம் ஜ்யோதிஷம்
வ்யாகரணம் ச த⁴நுர்த⁴ரம் ஜலதரம் மந்த்ராக்ஷரம் வைதி³கம் ।

கோகம் வாஹநவாஜிநம் நடந்ரு’தம் ஸம்போ³த⁴நம் சாதுரீ
வித்³யாநாம சதுர்த³ஶப்ரதிதி³நம் குர்வந்து நோ மங்க³ளம் ॥ 10॥

ப்³ரஹ்மா வேத³பதி: ஶிவ: பஶுபதி:ஸூர்யோ க்³ரஹாணாம் பதி:
ஶுக்ரோ தே³வபதிநலோ நரபதி:ஸ்கந்த³ஶ்ச ஸேநாபதி: ।

விஷ்ணுர்யஜ்ஞபதிர்யம: பித்ரு’பதிஸ்தாராபதிஶ்சந்த்³ரமா:
இத்யேதே பதய:ஸுபர்ணஸஹிதா:குர்வந்து நோ மங்க³ளம் ॥ 11॥

அஶ்வத்தோ² வடசந்த³நௌ ஸுரதருர்மந்தா³ரகல்பத்³ருமௌ
ஜம்பூ³-நிம்ப³-கத³ம்ப³ சூதஸரலா வ்ரு’க்ஷாஶ்ச யே க்ஷீரிண: ।

ஸ்வர்கே³ யே பாரிஜாதகஸுரா வைபா⁴ஜிதே ராஜிதே
ரம்யே சைத்ரரதே² ச நந்த³நவநே குர்வந்து நோ மங்க³ளம் ॥ 12॥

இதி பரிவர்தி⁴தமங்க³ளாஷ்டகம் ஸம்பூர்ணம் ।

